
KOMUNIKATË PËR SHTYP 
USAID i ndihmon sektorit të veshjes në rritjen e eksportit të plotë të tekstilit të 
Maqedonisë  
 
Më 25 qershor 2008, Projekti i USAID-it për konkurrencë në bashkëpunim me 
Asociacionin e tregtarëve të tekstilit - Klasterin e tekstilit ia ndau certifikatat shtatë 
kompanive të tekstilit, kuadri i të cilave e ka përfunduar trajnimin për për punë me 
softuerin Gerber CAD/CAM. Trajnimi intensiv 10 ditor do t'i ndihmojë këtyre kompanive 
udhëheqëse në prodhimin e veshjes për eksport të plotë, që do ta rrisë eksportin e 
vlerës së shtuar të tekstilit të Maqedonisë. 
 
"Mbijetesa dhe rritja e mëtejshme e sektorit të veshjes në Maqedoni mund të bëhet 
vetëm me transformim të prodhimtarisë për eksport të plotë", thekson Vlado Netkov, 
Kryetar i Asociacionit të tregtarëve të tekstilit - Klasterit të tekstilit, duke shtuar që 
"parakushti i parë për prodhimtarinë për eksport të plotë është krijimi i seksioneve të 
modelimit dhe dizajnit, si dhe aplikimit efektiv të teknologjisë CAD CAM".  
 
"Përmes këtij trajnimi dhe intervenimeve tjera, USAID në Maqedoni vazhdon me 
përkrahjen e përpjekjeve që i ndërmerr sektori i veshjes në Maqedoni për rritjen e 
vëllimit të prodhimtarisë për eksport, me çka rritet konkurrenca e tyre në tregun global", 
ka thënë Margareta Lipkovska – Atanasov, eksperte e USAID-it për zhvillim ekonomik, e 
cila më tej shton se "këto intervenime do t'i ndihmojnë sektorit të veshjes në ruajtjen e 
vendeve të punës dhe për rritjen e potencialit për zhvillim në afat të gjatë".  
 
Trajnimi është realizuar nga eksperti slloven i trajnimit Slavka Jelnikar nga “Gregorcic 
Zastupstvo”, që është përfaqësues rajonal i teknologjisë Gerber. Personat e trajnuar 
duhet të realizojnë trajnim në vendet e punës për tre të punësuar tjerë në kompanitë e 
tyre, që do ta rrisë kapacitetin lokal për punë me CAD/CAM softuer në 24 ekspertë. 
Përveç kësaj, pjesëmarrësit kanë pasur edhe prezantim të dy pakove të softuerit për 
përmirësimin e menaxhimit me linjën e prodhimit, përfshirë edhe mbikëqyrjen dhe 
vëzhgimin e prodhimtarisë së veshjes, si dhe për zhvillimin e periudhës kohore standarde 
për operacionet teknologjike.  
 
SHËNIM PËR REDAKTORËT 
 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat rriten investimet, krijohen 
vende të punës, zvogëlohet korrupsioni dhe përmirësohet cilësia e arsimit në Maqedoni. Këto 
nisma e përkrahin tranzicionin e Maqedonisë drejt demokracisë stabile dhe integrimit të 
suksesshëm në Bashkimin Evropian. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/  


